
Annotatsiya. 

Xalq xo’jaligi tarmoqlarining uzluksiz ishlab turishi neft, gaz, neft 

mahsulotlarini o’z vaqtida sifatli yetkazib berilishiga bog’liq. Mahsulotlarni 

yetkazib va tarqatish jarayonlari tashish va saqlash tizimi orqali amalga 

oshiriladi. Bu tizim temir yo’l, suv yo’li, quvuruzatmalar, avtomobil 

transportlarini, mamlakat hududida ratsional tarzda joylashgan neftebaza 

tarmoqlarini, gaz saqlagichlarni, benzin-gaz tarqatuvchi stantsiyalarni o’z ichiga 

oladi.  

 Kalit so‘zlar: tanker, tabiiy gaz, gaz quvurlari, neft omborlari, rezervuarlar 

saroyi, gaz saqlagichlari, gazgolderlar, yer osti gaz omborlari, temir yo’l 

transporti, barjalar.  

Аннотация  
Бесперебойная работа народного хозяйства зависит от своевременной 

и качественной доставки нефти, газа и нефтепродуктов. Процессы 

доставки и распределения продукции осуществляются через систему 

транспортировки и хранения. В эту систему входят железные дороги, 

водные пути, трубопроводы, автомобильный транспорт, рационально 

расположенные нефтебазовые сети, газохранилища, бензино-

газораспределительные станции. 

Ключевые слова: танкер, природный газ, газопроводы, 

нефтехранилища, резервуарный парк, газохранилища, газгольдеры, 

подземные газохранилища, железнодорожный транспорт, баржи. 

Abctrackt 

The uninterrupted operation of the national economy depends on the timely 

and high-quality delivery of oil, gas and petroleum products. The processes of 

delivery and distribution of products are carried out through a transportation and 

storage system. This system includes railways, waterways, pipelines, road 

transport, rationally located oil storage networks, gas storage facilities, and 

gasoline and gas distribution stations. 

Key words: tanker, natural gas, gas pipelines, oil storage facilities, tank farm, 

gas storage facilities, gas holders, underground gas storage facilities, railway 

transport, barges. 

 

Mustaqillik yillarida bu soha ancha rivojlanib hozirgi zamon talablariga ko’ra 

yanada rivojlanmoqda.  

  
1 – rasm. Gaz tashuvchi tanker. 2 – rasm. Neft tashuvchi tanker. 

 

Yiliga ishlab chiqarilayotgan 55 mlrd m3 dan ortiq tabiiy gaz, “O’ztransgaz” 

AK qaramog’idagi uzunligi 13000 kmdan ortiq magistral gaz quvurlari orqali 

kerakli manzillarga yetkazib berilmoqda. Iste’molchilarni neft va neft mahsulotlari 

bilan ta’minlash umumiy rezervuarlar saroyining hajmi 1,1 mln m3 dan ortiq 

bo’lgan 60 ta taqsimlovchi neft omborlari va umumiy rezervuarlar saroyining 

hajmi 380 ming m3 bo’lgan 2 ta uzatuvchi neft omborlari (Angren va Pop) orqali 

amalga oshirilmoqda. Bulardan tashqari Respublikamizda xalqaro andozalarga 

javob beruvchi 6 ta “Kompleks avtoservis punktlar” tashkil etilgan.  

 
3 – rasm. Magistral quvuruzatmalar. 

 

Iste’molchilar tomonidan gazni ishlatishdagi notekisliklarni (sutkalik, 

mavsumiy) kompensatsiya qilish maqsadida Respublikamizda yer usti gaz 

saqlagichlari (gazgolderlar) va yer osti gaz omborlaridan (Xo’jaobod, Gazli, 

Shimoliy So’x) foydalanilmoqda. 

O’zbekistonda neft va gaz ishlab chiqarishning rivojlanishi magistral quvurlar 

qurilishining tez sur’atlar bilan o’sishiga olib keldi. Quvurlarni qurish 1960-yildan 

boshlanib, hozirgi kunda ularning umumiy uzunligi 13 ming km dan ortiq. 

Bu quvurlar “O’ztransgaz” AK tarkibida umumlashgan.  Ularning diametrlari 

bo’yicha taqsimlanishi 15-jadvalda keltirilgan.   

Respublikamizdagi yer osti magistral gaz quvurlari uzunligining diametrlari 

bo’yicha taqsimlanishi.  

1 – jadval 
T/r Quvur 

diametri 

(mm) 

Uzunligi 

(km) 

T/r Quvur 

diametri 

(mm) 

Uzunligi (km) 

1 1420 616,38 11 219 527,084 

2 1220 2299,89 12 168 6,175 

3 1020 4682,52 13 159 162,173 

4 820 250,71 14 146 4,46 

5 720 1626,02 15 133 0,86 

6 530 893,44 16 114 15,522 

7 426 346,03 17 108 32,669 

8 377 74,871 18 89 13,512 

9 325 951,86 19 76 0,4 

10 273 393,731 20 87 10,51 

 

Neft, gaz, neftgazkondensat mahsulotlarini tashish turlari quyidagicha: 

- magistral quvurlar orqali,  

- temir yo’l transporti orqali,  

- avtomobil transporti orqali, 

- havo orqali,  

- suv havzalari orqali (tankerlar va barjalar),  

 
4 – rasm. Avtotsisterna. 

Quvur transporti bilan bir qatorda neft va suyultirilgan gazlarni tashuvchi 

boshqa transport vositalari ham rivojlandi. Ularni suv transportida tashishda yuk 

ko’taruvchanlik qobiliyati 5000 tonnadan 45000 tonnagacha bo’lgan dengiz va 

daryodan (tanker va barjalaridan), shuningdek, yuk ko’taruvchanlik qobiliyati 450 

ming tonnadan 1 mln tonnagacha bo’lgan dengiz va okean supertankerlaridan ham 

foydalanilmoqda. 

 
5 – rasm.  Temir yo’l tsisternalari. 

Temir yo’l orqali neft, neft mahsulotlarini va suyultirilgan gazlarni tashishda 

yuk ko’taruvchanlik qobiliyati 50, 60, 90 va 120 tonnaga teng bo’lgan oddiy va 

maxsus konstruktsiyaga ega bo’lgan vagon-sisternalardan foydalanilmoqda.  

Neft, va neft mahsulotlari va suyultirilgan gazlarni tashishda yuk 

ko’taruvchanlik qobiliyati 4 m3 dan 30 m3 gacha bo’lgan avtosisternalardan ham 

foydalaniladi. 

